	Իրավական ակտի հիմնավորումը

	Անհրաժեշտությունը

	ՀՀ կառավարությունը 2009թ. ապրիլի 2-ին № 363-Ն որոշմամբ (այսուհետ` որոշում) հաստատված` Էլեկտրական ցանցերի անվտանգության գոտիների վերաբերյալ տեխնիկական կանոնակարգի 41 և 41.1 կետերով կանոնակարգված են անտառների, անտառային հողերի տարածքներով և անտառուղիներով անցնող էլեկտրահաղորդման օդային գծերի անվտանգության գոտիների պահպանման համար անհրաժեշտ միջոցառումները և այդ միջոցառումների իրականացման համար անհրաժեշտ ֆինանսական միջոցների աղբյուրները: Սակայն կանոնակարգված չեն այդ միջոցառումների իրականացման արդյունքում առաջացած փայտանյութի անտառից դուրս բերման և տարածքը տնօրինողի ներքին պահեստ տեղափոխման համար անհրաժեշտ ֆինանսական միջոցների աղբյուրները:

	Ընթացիկ իրավիճակը և խնդիրները

	ՀՀ կառավարության 2013թ. հոկտեմբերի 31-ի № 1357-Ն որոշման 2-րդ կետի հանձնարարականի համաձայն, մշակվել և ընդունվել է ՀՀ էներգետիկայի և բնական պաշարների նախարարի 2014թ. ապրիլի 14-ի № 53-Ն, ՀՀ բնապահպանության նախարարի 2014թ. ապրիլի 9-ի № 88-Ն, ՀՀ գյուղատնտեսության նախարարի 2014թ. ապրիլի 17-ի № 96-Ն` «Էլեկտրական ցանցերի համակարգի անխափան գործունեությանն ու անտառուղիներում, անտառների և անտառային հողերի տարածքներում հրդեհաանվտանգ վիճակի ապահովմանն ուղղված աշխատանքների իրականացման մասին» համատեղ հրամանը (այսուհետ` հրաման): Հաշվի առնելով, որ անտառները տնօրինող կազմակերպություններին ՀՀ պետական բյուջեից հատկացվող ֆինանսական միջոցները նպատակաուղղված են բացառապես անտառների պահպանության միջոցառումների իրականացմանը, հրամանով` էլեկտրական ցանցերի անվտանգության գոտիների պահպանման համար անհրաժեշտ միջոցառումների իրականացման արդյունքում առաջացած փայտանյութի անտառից դուրս բերման և տարածքը տնօրինողի ներքին պահեստ տեղափոխման աշխատանքները նախատեսվել է իրականացնել էլեկտրահաղորդման գծերը տնօրինողի ֆինանսական միջոցներով:
«Հայաստանի էլեկտրական ցանցեր» ՓԲԸ-ն նշված միջոցառումների իրականացման համար անհրաժեշտ ծախսերն ընկերության սակագնային մարժայում ներառելու նպատակով (կից ներկայացվում է «Հայաստանի էլեկտրական ցանցեր» ՓԲԸ-ի գրությունն էլեկտրաէներգիայի սակագնի վրա ազդեցության գնահատականի վերաբերյալ), սահմանված կարգով դիմել է 
ՀՀ հանրային ծառայությունները կարգավորող հանձնաժողով (այսուհետ` հանձնաժողով): Հանձնաժողովը մերժել է հայտնելով, որ հրամանի հավելվածի 1.3. կետով նախատեսված՝ փայտանյութի անտառից դուրս բերման և ներքին պահեստ տեղափոխման աշխատանքները ներառված չեն որոշմամբ հաստատված էլեկտրական ցանցերի անվտանգության գոտիների վերաբերյալ տեխնիկական կանոնակարգում:

	Կարգավորման նպատակը և բնույթը

	Անտառների, անտառային հողերի տարածքներով և անտառուղիներով անցնող էլեկտրահաղորդման օդային գծերի անվտանգության գոտիների պահպանման համար անհրաժեշտ միջոցառումների իրականացման արդյունքում առաջացած փայտանյութի անտառից դուրս բերման և տարածքը տնօրինողի ներքին պահեստ տեղափոխման աշխատանքների ֆինանսավորման հարցը կանոնակարգելու նպատակով առաջարկվում է, ՀՀ կառավարության 2009թ. ապրիլի 2-ի № 363-Ն որոշմամբ հաստատված էլեկտրական ցանցերի անվտանգության գոտիների վերաբերյալ տեխնիկական կանոնակարգի 41.1 կետում «միջոցառումներն» բառից հետո լրացնել «, ինչպես նաև այդ միջոցառումների իրականացման արդյունքում առաջացած փայտանյութի անտառից դուրս բերումը և տարածքը տնօրինողի ներքին պահեստ տեղափոխումն» բառերը:

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության աշխատակազմ և «Հայաստանի էլեկտրական ցանցեր» ՓԲԸ:

	Ակնկալվող արդյունքը

	Իրականացնել էլեկտրական ցանցերի համակարգի անխափան գործունեությանն ու անտառուղիներում, անտառների և անտառային հողերի տարածքներում հրդեհաանվտանգ վիճակի ապահովմանն ուղղված աշխատանքները:


